
Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասը, Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2005 թվականի մայիսի 5-ի «Այն հիվանդությունների ցանկը հաստատելու մասին, որոնց առկայության դեպքում անձը չի կարող երեխա որդեգրել, նրան ընդունել խնամակալության (հոգաբարձության), ընդունել ընտանիք` դաստիարակության համար» N 517-Ն որոշմամբ հաստատված ցանկից հանել «ՄԻԱՎ/ՁԻԱՀ» բառերը:
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:

           ՀՀ առողջապահության նախարար                          Հարություն Քուշկյան

ՀԻՄՆԱՎՈՐՈՒՄ
«Հայաստանի Հանրապետության կառավարության 2005 թվականի մայիսի 5-ի N 517-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը)
«Հայաստանի Հանրապետության կառավարության 2005 թվականի մայիսի 5-ի N 517-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պայմանավորված է ՀՀ Սահմանադրության 14.1-րդ հոդվածի պահանջների պահպանման անհրաժեշտությամբ: 
1.1. Կարգավորման հարաբերությունների ներկա վիճակը

Ներկայումս ՀՀ կառավարության 2005 թվականի մայիսի 5-ի N 517-Ն որոշմամբ հաստատված այն հիվանդությունների ցանկում, որոնց առկայության դեպքում անձը չի կարող երեխա որդեգրել, նրան ընդունել խնամակալության, ընդունել ընտանիք` դաստիարակության համար, ընդգրկված է նաև ՄԻԱՎ/ՁԻԱՀ-ը: Ցանկը սահմանելիս ՀՀ կառավարությունը հիմք է ընդունել մի սկզբունք՝ արգելել երեխայի խնամքի իրավունք տրամադրել այն անձանց, որոնք չեն կարող պատշաճ ձևով հոգ տանել երեխաների մասին կամ որոնք անմիջական շփման ընթացքում կարող են վնաս պատճառել երեխաների առողջությանը: Այս պարագայում անհասկանալի է ՄԻԱՎ/ՁԻԱՀ-ի ընդգրկումն այս ցանկում, քանի որ, եթե, օրինակ, սուր վարակիչ հիվանդությամբ տառապողը կամ տուբերկուլոզով վարակված անձը կարող է երեխային վարակել այդ հիվանդությամբ, ապա ՄԻԱՎ-ով վարակված անձը անմիջական վտանգ չի ներկայացնում երեխայի առողջությանը և նշված անձանց ցանկում ներառելը կարող է համարվել ՀՀ Սահմանադրության 14.1 հոդվածի խախտում: 
1.2. Առկա խնդիրների առաջարկվող լուծումները`

Նշված խնդրի լուծման նպատակով փոփոխություն է կատարվում ՀՀ կառավարության 2005 թվականի մայիսի 5-ի N 517-Ն որոշման մեջ` երեխա որդեգրելու, նրան խնամակալության և դաստիարակության համար ընտանիք ընդունելու համար խոչընդոտող հիվանդությունների ցանկից հանելու ՄԻԱՎ/ՁԻԱՀ-ը:

2. Իրավական ակտի կիրառման դեպքում ակնկալվող արդյունքը
Այսպիսով, կատարված փոփոխության արդյունքում հնարավոր կլինի ապահովել ՀՀ Սահմանադրության 14.1-րդ հոդվածի, այն է. «Բոլոր մարդիկ հավաuար են oրենքի առջև: Խտրականությունը, կախված uեռից, ռաuայից, մաշկի գույնից, էթնիկական կամ uոցիալական ծագումից, գենետիկական հատկանիշներից, լեզվից, կրոնից, աշխարհայացքից, քաղաքական կամ այլ հայացքներից, ազգային փոքրամաuնությանը պատկանելությունից, գույքային վիճակից, ծնունդից, հաշմանդամությունից, տարիքից կամ անձնական կամ uոցիալական բնույթի այլ հանգամանքներից, արգելվում է» պահանջների իրականացումը:
ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                        


Հ.ՔՈւՇԿՅԱՆ  
Տ Ե Ղ Ե Կ Ա Ն Ք

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ

«Հայաստանի Հանրապետության կառավարության 2008 թվականի հունվարի 25-ի N 49-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2002 թվականի փետրվարի 13-ի N 121 որոշման մեջ փոփոխություն կատարելու մասին», «Հայաստանի Հանրապետության կառավարության 2001 թվականի ապրիլի 12-ի N 284 որոշման մեջ փոփոխություններ կատարելու մասին» և  «Հայաստանի Հանրապետության կառավարության 2005 թվականի մայիսի 5-ի N 517-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման  նախագծերի ընդունմամբ պետական բյուջե ծախսային մասում ավելացումներ չեն սպասվում:

Տ Ե Ղ Ե Կ Ա Ն Ք

Իրավական ակտերում փոփոխություններ կատարելու

անհրաժեշտության մասին

«Հայաստանի Հանրապետության կառավարության 2008 թվականի հունվարի 25-ի N 49-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2002 թվականի փետրվարի 13-ի N 121 որոշման մեջ փոփոխություն կատարելու մասին», «Հայաստանի Հանրապետության կառավարության 2001 թվականի ապրիլի 12-ի N 284 որոշման մեջ փոփոխություններ կատարելու մասին»  և  «Հայաստանի Հանրապետության կառավարության 2005 թվականի մայիսի 5-ի N 517-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման  նախագծերի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:
Տ Ե Ղ Ե Կ Ա Ն Ք

Իրավական ակտի նախագծմանը և քննարկմանը հասարակության մասնակցության մասին 
«Հայաստանի Հանրապետության կառավարության 2008 թվականի հունվարի 25-ի N 49-Ն որոշման մեջ փոփոխություն կատարելու մասին», «Հայաստանի Հանրապետության կառավարության 2002 թվականի փետրվարի 13-ի N 121 որոշման մեջ փոփոխություն կատարելու մասին», «Հայաստանի Հանրապետության կառավարության 2001 թվականի ապրիլի 12-ի N 284 որոշման մեջ փոփոխություններ կատարելու մասին»  և  «Հայաստանի Հանրապետության կառավարության 2005 թվականի մայիսի 5-ի N 517-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման  նախագծերի վերաբերյալ հասարակությունը իրազեկվել է Հայաստանի Հանրապետության առողջապահության նախարարության պաշտոնական կայք էջում նախագիծը տեղադրելու միջոցով (moh.am` օրենսդրություն- նախագծեր բաժնում): 

ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                  Հ.ՔՈՒՇԿՅԱՆ






